
Մեծայարգ

Հրանուշ Յակոբեան

ՀՀ Սփիւռքի նախարար,

Արժանթինի մօտ ՀՀ արտակարգ եւ լիազօր դեսպան պրն. Վլատիմիր Կարմիրշալեան անձնապէս ինծի եւ այնուհետեւ պաշտօնական հաղորդագրութեամբ  մը տեղւոյս հայ հանրութեան ծանուցանեց, որ  ՀՀ նախագահ տիար Սերժ Սարգսեան  22 փետրուարի, 2010, հրամանագրով ինծի շնորհած է «Մովսէս Խորենացի» մետալը։ Պատիւ մը, որ յուզումով  կը համակէ զիս։


Վստահ ըլլալով, որ  հպարտառիթ ու պատուաբեր այս պարգեւատրումի տըւչութեան մէջ կարեւոր դեր ունեցաւ  Սփիւռքի նախարարութիւնը եւ անձնապէս դուք, կու գամ իմ խոր շնորհակալութիւններս  յայտնելու ձեզի եւ ձեր պաշտօնակիցներուն,  ձեր գլխաւորած ամբողջ համակարգին մաղթելով յարատեւ աշխուժութիւն՝ վասն Հայաստան-Սփիւռք անխզելի կապերու ամրապնդումին եւ յարատեւ արդիւնաւորման։  
Բազմահարիւր մետալներու համազօր ձեր առաքելութիւնը Սփիւռքի համար լոյսի եւ յոյսի  փարոս մըն է, որ անկասկած իր շուրջ պիտի կեդրոնացնէ մտաւոր եւ հոգեւոր մեր բոլոր հնարաւորութիւնները։

 Սրտագին շնորհակալութիւններ.  «Մովսէս Խորենացի» մետալը միշտ պիտի յիշեցնէ ինծի, որ տակաւին  պարտական եմ մայրենի մեր լեզուին եւ մեր յաւերժական հայրենիքին.

Ընդունեցէք  յարգանքներս՝

